
            АТҚАРУ КОМИТЕТІ                                                 ИСПОЛНИТЕЛЬНЫЙ  КОМИТЕТ
                                                       ҚАУЛЫ      ПОСТАНОВЛЕНИЕ
11.01.2017 ж.                                                                                                       № 8,   8  т. 

«Қ.И.Сәтбаев атындағы Қазақ ұлттық техникалық зерттеу 


университеті» КеАҚ  студенттері – кәсіподақ мүшелерінің 


университеттің студенттік кәсіподақ ұйымы қызметінің 


мәселелері жөніндегі өтінішін тексеру нәтижелері туралы

Қазақстандық салалық білім және ғылым қызметкерлері кәсіподағының Атқару Комитеті Кәсіподақ төрайымының орынбасары В.Ф.Беженаровтың «Қ.И.Сәтбаев атындағы Қазақ ұлттық техникалық зерттеу университеті» КеАҚ  студенттері – кәсіподақ мүшелерінің университеттің студенттік кәсіподақ ұйымы қызметінің мәселелері жөніндегі өтінішін тексеру нәтижелері туралы» ақпаратын тыңдап және талқылай отырып, «Парасат» мүшелік ұйымының және ҚазҰТЗУ студенттерінің бастауыш кәсіподақ ұйымы кәсіподақ комитетінің басшылық органдарының қызметіндегі нақты кемшіліктерді атап өтеді.    

Аталған оқу орны студенттерінің бастауыш кәсіподақ ұйымы кәсіподақ комитетімен 2016 жылдың 23-қарашасында есеп беру-сайлау конференциясы шақырылып, Кәсіподақ Жарғысының талаптарын өрескел бұзушылықпен өткізілді:  

- Жарғының 7.9-тармағына сәйкес кезекті конференцияны өткізу туралы шешім ол басталғанға дейін кемінде бір ай бұрын қабылданады, кәсіподақ комитеті қаулыны 4-қарашада қабылдаған, ал конференция 23-қарашада өткізілген;   
- Жарғының 7.10-тармағының талабы кәсіподақ комитетінің есеп беру-сайлау конференциясының күн тәртібін және кәсіподақтың құрылымдық ұйымдарынан конференцияға делегаттардың өкілеттік нормаларын анықтамауымен бұзылып отыр;

- Қазақстандық салалық білім және ғылым қызметкерлері кәсіподағы Жарғысының 7.8-тармағына сәйкес, барлық деңгейлердегі кәсіподақ органдарының есеп берулері мен сайлаулары бірыңғай мерзімде, 5 жылда 1 рет өткізіледі. Кәсіподақтың барлық сайланбалы органдары мен оның мүшелік ұйымдарының өкілеттік мерзімі 5 жыл (қабылданған қаулыда аталған конференцияны шақыру туралы ешқандай негіздеме келтірілмеген);
- кәсіподақ комитетінде сол кәсіподақ комитеті мен оның төрағасының заңдылығын растайтын құқық белгілеуші құжаттары жоқ.  
Бұл кәсіподақ комитетінің төрайымы Ж.Қалиақпарованың жарғылық талаптарды қадағаламай, өз міндеттерін орындауға жауапсыз қатынасының себебінен өзіне жүктелген міндеттерді орындауға салғырт қарауынан болып отыр. 
Ж.Қалиақпарованың Кәсіподақ Жарғысының талаптары мен жоғарғы кәсіподақ органдарының шешімдерін орындаудан жалтаруының нәтижесі студенттер ортасында жанжалды жағдайдың туындауы болды. 2016 жылдың          26-сәуірінде университетте студенттер тобының бастамасымен барлық курстардағы білім алушыларының қатысуымен жиналыс өткізіліп, онда кәсіподақ комитетінің қызметі мықты сынға ұшырады. Кәсіподақ комитеті мен оның төрайымы Ж.Қалиақпарованың әрекетсіздігін көрсететін аталған жиналыстың бейнежазбасы You Tube интернет ресурсына шығарылған. Аталған бейнежазба кәсіподақ мүшелігіне ынталандыру жұмыстарына кері әсерін тигізіп, салалық кәсіпоақ қозғалысына едәуір нұқсан келтіріп отыр.   

Ж.Қалиақпарова аталған жиналысқа қатыспаған, студенттерге ешқандай түсініктеме бермеген, кәсіподақ комитетінің бағытын түсіндіру жөнінде ешқандай жұмыс жүргізбеген.  

Қазіргі уақытта Ұлттық университеттің бірнеше мыңдаған студенттер ұжымында кәсіподақ комитетіне деген жағымсыз қатынас орнап, бұл кәсіподақ ұйымының іс-әрекетіне қауіп туындатып тұр.  

Студенттік кәсіподақ комитетінің жұмысына тиісті бақылауды қамтамасы етпей, есеп беру-сайлау конференциясын әзірлеуге және өткізуге қажетті көмек көрсетпеген «Парасат» кәсіподақ ұйымының төрағасы Д.Ж.Жанатаевтың аталған мәселе бойынша бағытын қатаң жазғыруға болады. Д.Ж.Жанатаев университеттің студенттік ұжымында туындаған жанжалды шешуге қажетті шара қабылдамаған.    
Қазақстандық салалық білім және ғылым қызметкерлері кәсіподағының Атқару Комитеті                 
ҚАУЛЫ  ЕТЕДІ:

1. Қазақстандық салалық білім және ғылым қызметкерлері кәсіподағы Жарғысының 7.13-тармағын басшылыққа ала отырып, есеп беру-сайлау конференциясын шақыруды Кәсіподақ Жарғысының талаптарына сай емес деп танып, «Қ.И.Сәтбаев атындағы Қазақ ұлттық техникалық зерттеу университеті» КеАҚ  студенттерінің бастауыш кәсіподақ ұйымының есеп беру-сайлау конференциясының шешімдері жойылсын.    

2. Кәсіподақ Жарғысымен белгіленген мерзім мен тәртіпте, «Алматы қалалық «Парасат»  білім және ғылым қызметкерлерінің кәсіподақ ұйымы» ҚБ мүшелік ұйымдарының басшылары кәсіподақ ұйымының басқарушы органдарын сайлау жөнінде «Қ.И.Сәтбаев атындағы Қазақ ұлттық техникалық зерттеу университеті» КеАҚ  бастауыш кәсіподақ ұйымының кезектен тыс конференциясын шақырсын. Конференция делегаттарының қарауына бастауыш кәсіподақ ұйымының төрайымы Ж.Қалиақпарованы кәсіподақ Жарғысының ережелерін өрескел бұзғаны және өз міндеттерін жауапсыз орындағаны үшін атқаратын лауазымынан босату туралы мәселе енгізілсін.   
3.  Осы қаулының орындалуын бақылау Кәсіподақ төрайымының орынбасары В.Ф.Беженаровқа жүктелсін. 
Төрайым 

